RAPORT -
Rekomandime për ligjin e ri organik të organizimit dhe funksionimit të qeverisjes vendore
dldp, Shtator, 2015

Ky dokument reflekton diskutimet e zhvilluara në Tryezën konsultuese të organizuar nga dldp, në datën 25 Shtator 2015, me ekspertët e administratave vendore (qendra e kompetencës) dhe rrjetin e grave në politikë. Më tej dldp, do të hartojë një listë të konsoliduar rekomandimesh, bazuar edhe në platforma të tjera konsultuese, me qëllim për t’ia paraqitur aktorëve që do të finalizojnë ligjin e ri organik të qeverisjes vendore. Deri në këtë pikë rekomandimet nuk shprehin qëndrimin e konsoliduar të dldp.
Hyrje
Qeveria Shqiptare, e mbështetur nga disa donatorë ndërmori gjatë vitit 2014 një Reformë Administrative Territoriale, e cila u përmbyll me miratimin e ligjit  115/2014 “Mbi ndarjen Administrative Territoriale të Njësive të Qeverisjes Vendore në Shqipëri”. Kjo Reformë u pasua nga një tjetër reformë, ajo e Decentralizimit, e cila nis me miratimin në korrik 2015, të Strategjisë ndërsektoriale të Decentralizimit dhe Qeverisjes vendore 2015-2020,. 

Në këtë situatë është shumë e rëndësishme hartimi i një sërë ligjesh të tjera, të cilat do të mundësojnë funksionimin the operacionalizimin e qeverisjes vendore në Shqipëri, duke filluar me Ligjin për Organizimin dhe Funksionimin e Qeverisjes Vendore, Ligjin për Financat vendore, Ligjin për Menaxhimin e Sitemit Buxhetor, etj.

Drafti i Ligjit për Organizimin dhe Funksionimin e Qeverisjers Vendore është hartuar tashmë nga Ministri i Shtetit për Çështjet Vendore, përmes ndihmës ndërkombëtare. Drafti është në fazën e konsultimit me grupe të ndryshme të interesit dhe aktorët e përfshirë në proces, mes të cilëve edhe organet e njësive të reja të qeverisjes vendore, të dala nga zgjedhjet e Qershorit 2015. 

Në këtë kuadër, dldp do të organizojë një numër platformash konsultimi, duke mundësuar përmbledhjen e rezultateve të tyre në një listë rekomandimesh. Rekomandimet do të vijnë nga platformat dhe burimet e mëposhtme të informacionit:

1. Ekspertë të çështjeve vendore;

2. Ekspertë të administratave vendore;

3. Inisiativa të Kryetarëve të Bashkive, të cilët mund të shfaqin interes për të konsultuar draft ligjin me grupe të ndryshme interesi;

4. Tryeza me Kryetarët e Bashkive;

5. Rrjetin e Grave në Politikë (anëtaret gra të këshillave vendorë, duke mundësuar ndërveprimin me Alenacën e Grave Parlamentare);

6. Komunitetin e Kërkuesve Shkencorë;

7. Ekspertët Ndërkombëtar;

8. Pjesëmarrjen e stafit të dldp dhe shpërndarjen e rekomandimeve në platforma konsultuese të organizuara nga aktorë të tjerë.

Rekomandimet do t’i drejtohen qeverisë, komunitetit të donatorëve si dhe Parlamentit.
Risitë e Draft-Ligjit për Organizimin dhe Funksionimin e Qeverisjes Vendore 
Të përgjithshme
· Draft-ligji vendos nje raport normativ te marredhenieve midis qeverisjes qendrore dhe qeverisjes vendore.
· Sjell risi normative ne kuadrin e ndertimit te marredhenieve te transparences dhe te drejtes per pjesemarrje te qytetareve ne vendimmarrjen e organeve vendore. 
· Nje kre i ri dhe i veçante i dedikohet transparences dhe te drejtave te qytetareve
· Njeh te drejten e “iniciativës qytetare” per te propozuar projektakte te caktuara per vendimmarrje nga këshillat bashkiake
· Njihet detyrimi per futjen ne procesin e shqyrtimit dhe miratimit nga ana e keshillave bashkiake, te projektakteve qe vijnë si iniciative qytetare
· Qeverisjes vendore mund t’i delegohen funksione te tjera vetem me ligj dhe duke parashikuar efektet financiare dhe burimin e mbulimit të tyre 
· Ne marredhenien mes institucioneve te qeverisjes qendrore dhe asaj vendore eshte parashikuar informimi qe organet e pushtetit vendor duhet te bejne si detyrim dhe parashikimin e sanksionit per shkelje te detyrimit te informimit.
· Referencë e rëndësishme për ndryshimet në legjislacionin sektorial dhe aktet nënligjore (ligji organic është parësor ndaj ligjeve sektoriale).

· Parashikon funksione te veta dhe funksione te deleguara duke suprimuar ndarjen ne “funksione te perbashketa”. Futja e kesaj tipologjie te ndarjes se funksioneve dhe duke percaktuar qe funksionet dhe kompetencat kalojne vetem me ligj, krijojne nje baze solide dhe nje praktike te mire per respektimin e autonomise vendore.
· Prezantohet koncepti i “decentralizimit asimetrik” te funksioneve dhe kompetencave. Ky instrument eshte perdorur ne praktiken e transferimit te funksioneve dhe kompetencave por nuk ka qene pjese e specifikuar ne ligjin organik aktual. Njohja me ligj e ketij instrumenti lejon decentralizmin e funksioneve dhe kompetencave ne menyre te diferencuar duke i’a pershtatur transferimin e funksioneve aftesive reale qe kane njesi te ndryshme vendore. 
· Projektligji sjell nje klasifikim te ri te kompetences se njesive te qeverisjes vendore ne kryerjen e funksioneve. Kompetencat klasifikohen ne:
· kompetenca per te “administruar” funksionet
· kompetenca per “te rregulluar” funksionet
· rishikon në themel bazën e funksioneve dhe kompetencave aktuale duke shtuar dhe funksionet e reja në kuadrin e thellimit të decentralizimit dhe politikave të reja në këtë fushë si psh. bujqësia, funksioni i ujitjes dhe kullimit, shërbimit të zjarrfikësve, shërbimeve sociale lokale, pyjeve dhe kullotave etj.
Financat vendore

· Projektligji percakton qe vlera (sasia) e transfertes se pakushtezuar qe i jepet çdo vit qeverisjes vendore nga buxheti i shtetit percaktohet si perqindje (%) fikse ndaj te ardhurave publike te buxhetit te shtetit. Ky mekanizem adreson nje nga problemet me te medha ne ciklin e buxhetimit te financave vendore, “paparashikueshmerine” e transfertes se pakushtezuar. Eshte rritur fleksibiliteti i bashkise per te bere dhe rregulluar zerat e shpenzimeve ne kuader te pavarsise financiare institucionale.
· Risia e ketij ligji eshte materializimi i auditimit te brendshem duke krijuar Komisionin e Financave si auditues i brendshem i bashkise.
· Eshte rregulluar kufizimi i huamarrjes vendore duke percaktuar qe qeveria qendrore mund te kufizoje huamarrjen vendore vetem perkohesisht. Shuma e përgjithshme e borxhit afatshkurtër maksimumi 10% e të ardhurave faktike gjithsej të taksave dhe tarifave vendore dhe taksat e tatimet e ndara të vitit fiskal paraardhës. Shërbimi i borxhit, që duhet të paguhet çdo vit për borxhin afatgjatë, nuk mund të tejkalojë 20% të buxhetit total të të ardhurave nga transferta e pakushtëzuar, taksat dhe tatimet e ndara dhe taksat e tarifat vendore të tri viteve fiskale paraardhëse të njësisë së qeverisjes vendore.
· Bashkitë  ushtrojnë të drejtën e vendosjes së nivelit të taksës, mënyrën e llogaritës së saj, si dhe mbledhjen dhe administrimin e tyre brenda kufijve dhe sipas kritereve të përcaktuara në ligjin përkatës. 
· Bashkitë kanë të drejtë të përjashtojnë nga pagimi i taksës kategori të caktuara apo grupe në nevojë në përputhje me ligjin përkatës.
· Bashkitë krijojnë të ardhura nga tarifat vendore për: shërbimet publike që ato ofrojnë; të drejtën e përdorimit të pronave publike vendore; dhënien e licencave, të lejeve, autorizimeve dhe për lëshimin e dokumenteve të tjera, për të cilat ato kanë autoritet të plotë, me përjashtim të rasteve kur përcaktohet ndryshe me ligj; çdo tarifë tjetër të tjera të përkohshme në përputhje me rrethana të përcaktuara me ligj; 

· Bashkitë vendosin vetë për nivelin, mënyrën e mbledhjes dhe të administrimit të tarifave vendore, në përputhje me politikat dhe parimet e përgjithshme kombëtare të përcaktuara në ligjet në fuqi.

Organizimi Administrativ

· Ndryshim ne funksionin e keshilltarit bashkiak, ku parashikohet qe funksioni i keshilltarit te jete nje funksion pa shperblim. Ky ndryshim eshte ne perputhje me percaktimet e Kartes Evropiane te Qeverisjes Vendore e cila evokon funksionin qytetar dhe komunitar te keshilltareve si perfaqesues te nje kauze publike dhe jo si “funksionar publik” qe kryen funksionet kundrejt nje shperblimi per pune
· Eshte kufizuar e drejta e kryetarit per tu zgjedher ne me teper se dy mandate te njepasnjeshme
· Eshte shkurtuar procedura ne keshillin bashkiak duke shmangur vonesat e teperta, e specifikisht qe ne mbledhjen e pare te keshillit: a) zgjidhet komisioni i mandateve; b) miratohen mandatet e anëtarëve të këshillit; c) këshilltarët bëjnë betimin; ç) zgjidhet kryetari dhe zëvendëskryetarët e këshillit; d) zgjidhen anëtarët që do të përfaqësojnë këshillin bashkiak në këshillin e qarkut dhe pajisen me mandatin e përfaqësimit
· Forcim i rolit te kryetarit te bashkise si organ ekzekutiv duke i dhene kompetenca te qarta: ne drejtim te administrimit dhe organizmit te strukturave te bashkise, te njësive administrative dhe ndermarrjeve ne varësi, ne drejtim te përfaqësimit juridik ne raport me te trete, veçanerisht ne raport me shoqerite tregtare me kapital te bashkise, 
· Krijimi i strukturave komunitare ne qytete, ne formen e keshillave komunitare te lagjeve dhe mekanizmin e nderlidhesit komunitar
Shërbimet Publike
· Projektligji i ka kushtuar për herë të parë një kre të veçantë “administrimit të shërbimeve publike”. Në këtë kre janë sanksionuar disa parime të rëndësishme për administrimin e shërbimeve nga ana e bashkive si parimi i shumëllojshmërisë së mënyra në kryerjen e shërbimeve duke filluar nga kryerja nëpërmjet strukturave të brendshme të vetë bashkisë deri tek modalitetet e partneritetit publik-privat. 
· E reja që sjell ligji në fushën e shërbimeve publike, është sanksionimi i detyrimit për të hartuar standarde të menaxhimit të performancës për secilin nga shërbimet publike dhe detyrimin për monitorimin i tyre. Qeverisja vendore do të jetë e detyruar të ndjekë rregulla të qarta dhe transparente për shërbimet publike që financohen nga tarifat e qytetarëve dhe që do të nxisë llogaridhënien para publikut dhe qytetarëve.

· Më shumë të drejta bashkive duke i dhënë liri veprimi përtej sanksionimeve në nivel Qarku.

· Përkufizon shërbimet publike: “Shërbime publike” janë ato shërbime me interes të përgjithshëm publik të cilat ofrohen për komunitetin nga bashkitë, në mënyrë të vazhdueshme, me çmime të përballueshme, sipas standardeve minimale kombëtare të përcaktuar me ligj apo me akte të tjera normative.
· Për kryerjen e funksioneve dhe ofrimin e shërbimeve specifike në dobinë e përbashkët, dy ose më shumë njësi të qeverisjes vendore brenda një qarku apo midis qarqeve të ndryshme, mund të ushtrojnë së bashku çdo funksion dhe/ose shërbim që u është dhënë atyre me ligj, nëpërmjet lidhjes dhe zbatimit të marrëveshjeve ose kontratave të përbashkëta, delegimit të kompetencave dhe përgjegjësive të veçanta njëra-tjetrës ose kontraktimit me një palë të tretë.

· “Administrimi i shërbimeve publike” bëhet nga Njësitë e qeverisjes vendore, që duhet të ofrojnë shërbime publike në përputhje me funksioneve të veta dhe funksioneve të tjera të caktuara me ligj, duke përdorur instrumente të përshtatshme për të siguruar cilësinë, sasinë dhe me kosto të përballueshme nga qytetarët. Mënyrat dhe kushtet për ushtrimin e shërbimeve publike, kur nuk janë përcaktuar në mënyrë specifike nga legjislacioni në fuqi, përcaktohen nga vetë njësitë vendore. 
· Parashikohen “Instrumentet për administrimin e shërbimeve publike”. Njësitë e qeverisjes vendore sigurojnë dhënien e shërbimeve publike nëpërmjet një ose më shumë instrumenteve të mëposhtëm:
· nëpërmjet njësive organizative të veta që janë pjesë e strukturës administrative të njësisë vendore;
· nëpërmjet ndërmarrjeve shtetërore për shërbimet publike, sipas legjislacionit në fuqi;
· nëpërmjet kontraktimit të dhënies së shërbimeve me palë të treta;
· nëpërmjet përdorimit të instrumenteve të përshtatshëm të partneritetit publik dhe privat, sipas legjislacionit në fuqi;
· nëpërmjet krijimit të shoqërive tregtare në pronësi apo bashkëpronësi të njësisë vendore, sipas legjislacionit në fuqi.
· Njësia vendore bëhet përgjegjëse për:
· hartimin dhe vendosjen e një sistemi administrimi të performancës së shërbimit bazuar mbi standarde vendore dhe/ose standarde minimale kombëtare;
· hartimin dhe vendosjen e një sistemi treguesish për matjen e performancës;
· krijimin e një njësie të posaçme në strukturën e njësisë së qeverisjes vendore i cili do të jetë përgjegjës për prezantimin, mbikëqyrjen dhe monitorimin e performancës.
· Njësia e qeverisjes vendore mund të ofrojë mbështetje financiare për ndërmarrjet bashkiake për shërbimet publike dhe/ose për shoqëritë tregtare me kapital të njësisë së qeverisjes vendore, fusha e veprimit të së cilës lidhet me dhënien e një shërbimi publik që është përgjegjësi e qeverisjes vendore.
Rekomandime
Përkufizime

1. Të përcaktohet dhe shtohet përkufizimi i decentralzimit asimetrik.
2. Të përcaktohet dhe shtohet përkufizimi i shërbimeve administrative (mbase si nënpikë e shërbimeve publike).
Barazia gjinore

1. Të përfshihen në ligj përcaktimet apo koncepte të tilla të rëndësishme si Barazi gjinore, Përfaqësim i barabartë gjinor (jo më pak se 30%), Pjesëmarrje e barabartë gjinore, etj. 

2. Të jetë detyrim ligjor i procesit të monitorimit të përvitshëm nga qeveria qendrore, mbështetja në tregues gjinorë, mbledhja e të dhënave mbi baza gjinore në të gjitha strukturat përkatëse.

3. Neni 3 që i referohet misionit të qeverisjes vendore, mund të ketë një pikë të veçantë për promovimin e barazisë gjinore në bashkësitë vendore. Shembull: Neni 3, shkronja “d” mund të përfshijë togfjalëshin shtesë “bazuar në nevojat specifike të anëtarëve/anëtareve të bashkësisë” (e dallon edhe më qartë nga pika “e”). 

4. Nenet që u referohen strukturave komunitare që riorganizohen apo krijohen të reja në zbatim të këtij ligji, në qytete e fshatra, duhet të evidentojnë kuotën gjinore, duke e kthyer atë në model të qëndrueshëm (9 c., 45, 48 ç., 55 i., 68, 70, 81). Shembull: Neni 9, shkronja ‘d’ ..krijojnë komitete.. etj të shtohet togfjalëshi “me përbërje të balancuar gjinore”.
5. Nenet që lidhen me procese konsultimi publik, vendimmarrje, seanca këshillimi, mbledhjet e hapura të këshillave bashkiakë nismat qytetare, etj. (16, 17, 18,19,20, 91) të adresojnë shprehimisht si kusht të domosdoshëm pjesëmarrje të balancuar të burrave dhe grave.
6. Lidhur me publikimin e akteve nga bashkitë etj. duhet të sigurohet aksesi për të gjitha shtresat sociale dhe gjinitë.  Kjo i paraprin garantimit të transparencës mbi veprimtarinë e organeve të qeverisjes vendore. 

7. Në parimet për ushtrimin e funksioneve (neni 22) duhet të zerë vend përgjegjësia e bashkisë për të promovuar e garantuar realisht barazinë e mundësive për krijimin, administrimin dhe shpërndarjen e shërbimeve sociale.

8. Neni 24 për“Funksionet e veta të bashkive në fushën e shërbimeve sociale” ndër kategoritë e cënueshme të shoqërisë përfshin në mënyrë holistike (ndoshta dhe në mënyrë joadekuate) Gratë. Mund të shkëputet termi Gratë si kategori më vete, dhe shtohet një pikë 5, nisur nga situata faktike. 

9. Në nenin 24, pika 1. Propozohet të përcaktohen si shtresa në nevojë: gratë kryefamiljare, nëna të vetme, nëna apo prindër me shumë fëmijë, gra të dhunuara, etj. Të përfshihet idea e plotësimit me përparësi të nevojave të disa prej kategorive të sipërpërmendura, sidomos në pikën 2 (banesat sociale)

10. Propozohet një rishikim nga këndvështrimi gjinor i neneve 27-30, për të theksuar në përputhje me strategjitë kombëtare, rajonale dhe më tej:

· nxitjen dhe mbështetjen e biznesit të vogël të drejtuar nga gratë dhe nismat për vetëpunësim të tyre,
· aksesin e balancuar nga pikëpamja gjinore të granteve dhe ndihmave financiare  etj. (neni 27.4, neni 28.6).

11. Të zenë vend duke i shndërruar në gjuhën e ligjit përvojat pozitive të OJF mbështetur nga organizatat ndërkombëtare në fushën e ngushtimit të dallimeve gjinore e veçanërisht të promovimit të barazisë gjinore në nivel vendor si fuqizimi i rolit të këshilltareve, buxhetimi gjinor dhe analiza gjinore, rritja e kapaciteteve të administratës vendore, etj.
Financat vendore

1. Masa e të ardhurave që i kalojnë qeverisjes vendore si përqindje fikse mbi të ardhurat në nivel kombëtar, të vendoset edhe në legjislacionin fiskal, si p.sh. tek ligji i buxhetit.

2. Është e rëndësishme të krijohet lidhja organike mes buxhetit vjetor edhe buxhetit afatmesëm, si dhe te sqarohet kuadri i planifikimit (plane urbane, plane zhvillimi ekonomik etj).
3. Ligji nuk trajton Fondin e Zhvillimit të Rajoneve si burim financimi i pushtetit vendor.
Organizimi Administrativ

1. Rishikimi i dispozitës për mos shpërblimin e këshilltarëve vendor. Shpërblimi I tyre ndikon në motivimin dhe përgjegjshmërinë në proceset vendimmarrëse – qëndrimi në lidhje me këtë pikë është ambig., por ka dakortësi që duhet të shtrihet në të gjithë sistemin e të zgjedhurve duke aplikuar parime te njëjta.
2. Të rregullohet marrëdhënia mes Njësive Administrative dhe Bashkisë në atë mënyrë që të garantohet një rishpërndarje e arsyetuar e të ardhurave duke mos ndikuar në thellimin e pabarazive brenda NJQV.
3. Të përcaktohen masa konkrete për kufizimin e mosmarrëveshjeve mes Kryetarit të Bashkisë dhe Këshillit të Bashkisë., që sjellin në bllokime të situatës.
Shërbimet Publike

1. Listimi i funksioneve (neni 23) të bëhet sipas prioriteteve. Një shembull: dekori publik është nr. 8, shërbimi për arsimin parashkollor është nr. 12

2. Përcaktimi i standardit minimal të shërbimit nga qeverisja qendrore në mënyrë që të jetë i barabartë për të gjithë:
· Në përmbushje të përcaktimeve të vetë këtij ligji organik, qeverisja qendrore duhet të analizojë nivelin e mundësisë së ushtrimit të shërbimit dhe përballueshmërisë së standardit minimal në mënyrë që të lehtësojë përmbushjen e tij (koncepti i decentralizimit asimetrik duhet definuar saktë në ligj).
3. Hartimi i sistemit të unifikuar të matjes së performancës në nivel kombëtar :
· Përcaktimi i autoritetit që mat performancën e njësive vendore për shërbimet e veçanta. Nisma e Ministrisë së Mjedisit (Agjencisë Kombëtare të Mjedisit për VKM për raportimin e mbetjeve).
· Përcaktimi i detyrimeve që lindin nga mos përmbushja e indikatorëve të performancës, por edhe ngritja e sistemeve insentivuese.
4. Përcaktimi i standardit të përcaktimit të tarifave vendore:
· Ngritja e një njësie kombëtare në ndihmë të NJQVve për hartimin e standardeve të hartimit të tarifave në mbrojtje të mjedisit, qytetarit (aspekteve sociale dhe incentivave) dhe ekonomisë vendore (përballueshmërisë dhe eficensës);
· Qartësimi i të drejtës për të vendosur tarifa në të gjitha hallkat e shërbimit, veçanërisht të trajtimit ku pjesëmarrja në shërbim është nga disa njësi.
· Zgjerimi i Nenit 32 “Administrimi i shërbimeve publike” ku të përcaktohet e drejta e NJQV që të marrin pjesë dhe të përcaktojnë standardet dhe instrumentat në të gjitha hallkat e ushtrimit të shërbimit.
5. Mund të kërkojë rishikim i gjithë kuadrit ligjor në sektorin e menaxhimit të mbetjeve në përputhje me kriteret e këtij ligji:
· Standardet e strategjisë dhe planit kombëtar të mbetjeve;
· Detyrimet nga VKM të ndryshme.
Ligji të garantojë rishikimin brenda një kohë të kufizuar të ligjeve sektoriale, pasi ato mund të bëhen bllokuese për vetë zbatimin e ligjit organik dhe të çojnë në zbatimin e disa funksioneve të veta, si funksione të deleguara apo të ndara.
6. Në Instrumentet për administrimin, sistemi i treguesve  të performancës të jetë i ndjeshëm nga pikëpamja gjinore. 
7. Nevoja për ngritjen e një sistemi statistikor në nivel vendor të lidhur me sistemin e performancës.
Çështje për diskutim
Çështjet e mëposhtme përbëjnë një numër pikash, të cilat mund të vlejnë për nxitjen e diskutimit në platforma konsultuese për draft ligjin organik.

· Si mendoni qe Ligji Organik adreson ceshtjet e barazise gjinore?
· Cilat janë pritshmerite e grave ne hapesirat qe ofron ligji per ceshtjet e barazise gjinore?
· Cfare duhet perfshire ne Ligj ne menyre qe te nxitet rritja e pjesmarrjes se gruas ne politike dhe ne vendimarrjen lokale?
· Si mund te krijohen lidhje mes grave dhe administrates publike per te hartuar politika qe fuqizojne rolin e gruas ne shoqeri?
· Si mund te adresohen ne Ligj problemet sociale te grave ne nevoje?
· A ka hapesira ne Ligj qe roli i qeverisjes vendore te rrise dhe fuqizoje ekonomikisht grate?
· A mendoni se duhen marre masa specifike ose programe te vecanta mbeshtetese nga qeverisja vendore per mbeshtetjen e grave - ne punesim dhe ne biznes (hapje te bizneseve te reja ose zhvillimi i atyre ekzistuese)?
· A i adresojne te gjithe problematikat e grave pjesa 50 % e perfaqesimit te tyre ne keshill bashkiak?
· Cilat jane pengesat qe jane ndeshur nder vite ne permbushjen e objektivave per sa i perket barazise gjinore dhe si mund te rregullohen nepermjet Ligjit te ri Organik?
· A ka ceshtje te tjera qe grate kane nevoje te adresohen ne Ligj?
· A është i plote kapitulli per financat vendore ne ketë ligj?
· Si trajtohet Programi buxhetor afatmesëm?
· Si gjejnë pasqyrim planet strategjike te zhvillimi te njësive vendore te pjesa e buxhetit?
· Transferta e kushtëzuar a mos duhet trajtuar me gjere?
· A duhet trajtuar Fondi i Zhvillimit te Rajoneve?
· Si trajtohen Tarifat vendore?
· Bashkitë kanë mjaftueshëm instrumenta të zgjedhin mënyrën më të përshtatshme dhe efikase për ushtrimin e shërbimit: Krijimi i ndërmarrjeve bashkiake me më shumë të drejta për t’u përfshirë në partneritet publik-privat, gjetjen e mundësive për të ulur shpenzimet dhe rritur të ardhurat, ndërtimin e sistemeve bashkëkohore të marrdhënies me gjeneruesin e mbetjeve, janë të mundshme;

